
Р О Д О В О  О Д Г О В О Р Н О  Б У Џ Е Т И Р А Њ Е  В О  О П Ш Т И Н А  Д Е Л Ч Е В О  

14.825 граѓани

 7.296 жени

7.529  мажи

3.415 домаќинства

 

Бриф 3 С о ц и ј а л н а  З а ш т и т а  и  Л о к а л е н  Е к о н о м с к и  Р а з в о ј

О п ш т и н а  Д е л ч е в о  
Во општина Делчево Стратегијата за родова
еднаквост, Акцискиот план за
имплементација на Стратегијата за родова
еднаквост, како и Програмата за социјална
заштита се единствените документи
донесени од Советот на општината кои се
родово разделени како со активности, така
и со буџет. 
Стратегијата за ЛЕР на општина Делчево,
нема родово разделени податоци за
корисниците, и нема никакви индикатори
со кои би можела да се измери застапеноста
на жените во локалниот економски развој.  
Обуките пак за економско јакнење на
жените, обуки за јавни набавки, ревизија,
даноци и други обуки предвидени во
Стратегијата за ЛЕР ги поминале 90% жени
бидејќи токму жените се вработени на овие
работни места во админстрацијата, што пак
од друга страна се рефлектира мала
застапеност на жените на позиции кои што
располагаат со големи фондови.  Во ИПАРД програми за поддршка на

жени има само

  носителки на апликации жени. 

5%
Овој факт се темели на воспоставената
традиционална практика, носители на
наследениот имот да бидат мажите, па од
тука мал е бројот на жени носителки на
наследно право на имот, и следствено на
тоа и бројот на апликантки жени е толку
мал.

Од вкупно 32 месни и
урбани заедници колку

што има во општина
Делчево,  нема 

ниту една 
жена претседателка.



Н и з  ж е н с к и  л е ќ и
Во однос на средствата користени за детска
заштита и помош и грижа за деца од
предучилишно образование и воспитание  
општина Делчево предвидела 675.000 денари, а
потрошила 252.118 денари во 2022 година и тоа
за:

К о р и с т е н а  Р О Б  а л а т к а :
А н а л и з а  н а  б у џ е т

За Програмата за социјална заштита на
општина Делчево за 2022 година се
издвоени вкупно 5.115.000 денари од
вкупниот буџет. Во општина Делчево, се
води родово разделена статистика за
корисниците, па така со буџетот за 2022
година предвидени и реализирани се
следниве активности од програмата за
социјална заштита:

Еднократна парична
помош за физички лица

по основ материјална
загрозеност , болничко
лекување, елементарни

непогоди и смртен
случај.

65 мажи

52 жени

Ангажирање на
невработени лица во
општинско корисна

работа

Ангажирање на
невработени лица за

изведување на
Програмата за јавни

работи.

7 мажи

18 жени

7 мажи

3 жени

Од овие податоци можеме да забележиме
речиси родов баланс во корисниците на
активностите од програмата за социјална
заштита. 

Од предвидените 1.000.000
денари предвидени за
трансфери, спонзорства за
ГОи и спортски клубови,
потрошени се 9.000 денари
за 2 граѓански организации, а
пак на 1 машки и 2
комбинирани спортски
клубови општината има
доделено по 100.000 денари.
Дополнително, со
Оперативен план за
справување со корона вирус -
COVID-19 во 2022 година
(средства за дезинфекција,
заштитна опрема,
хуманитарни пакети),
предвидени беа 296.000
денари кои не се трошени
воопшто.

Парична помош за секое
новороденче

Инклузија на деца роми
во предучилишното

образование

Ослободување од
партиципација за престој

во ОЈУДГ за деца на
самохрани родители

12
 момчиња

19 
девојчиња

Искористени од
15 деца х6 месеци 

Искористени од
 3деца х1 месец 



Н и з  ж е н с к и  л е ќ и

К о р и с т е н а  Р О Б  а л а т к а :
А н а л и з а  н а  п о л и т и к и

Општина Делчево, според своите
карактеристики спаѓа во групата на
рурални општини. Двигатели на локалната
економија во Општина Делчево се
текстилните претпријатија за производство
на кошули, ХТЗ опрема и друг вид на
производи „Палтекс“, „Витекс“, „Крзно“,
„НеФи“, „Софитекс“, „ТренТекс“, „Арлен“
и др., претпријатието за производство на
фротир „Фротирка“ и „Фротекс“ ДООЕЛ.
Овие производствени капацитети во
суштина вработуваат женска работна рака,
а мажите се многу малку застапени.  Во
претпријатието од областа на дрвната
индустрија за производство на фурнир и
предмети од фурнир и производство на
пелети „Алпин ком“ и за производство на
прехрамбени производи „Рудине“, пак
најголемиот дел на вработените во
приватниот сектор и поголем процент од
вработените се мажи.

Програмата за родова рамноправност на
Општина Делчево за 2023 година е донесена на
седница на Советот на Општина Делчево во
Февруари 2023 година. Оваа Програма е
усогласена со националните законски и
стратешки определби, како и со стратешките
определби на Општина Делчево предвидени во
Стратегијата за родова еднаквост на регионот
Делчево, Берово и Пехчево за период 2023-2026
година и Акцискиот план за имплементација на
регионалната стратегија за родова еднаквост на
Општина Делчево. Генерално, спроведувањето
на активностите наведени во Програмата се
одвива многу бавно и без некои видливи
резултати. Во месец Јули 2023 година, односно
по истегот на првата половина од годината,
Општината ќе направи евалуација на резултатите
во соработка со партнерите и КЕМ, и ќе се
предложат мерки за подобрување на ефектите од
програмата. 

Акцискиот план за имплементација на
регионалната стратегија за родова еднаквост за
општините Делчево, Берово и Пехчево е за
периодот 2023-2026, активностите за
воведување на систем за собирање родово
разделени податоци во сите области од
работењето на општините и во самите општини
и институции основани и во надлежност од нив
и создавање внатрешна процедура за
задолжително разгледување на програмите на
општините од страна на КЕМ во насока на нивна
родова сензибилизација се единствени
активности со предвиден рок за имплементација
до месец април, но истите не се започнати. 
Сите активности предвидени во АП за
имплементација на Стратегијата за родова
еднаквост се веќе буџетирани и како такви се
изгласани на седницата на Советот на општина
Делчево и всушност спроведувањето на овие
активности нема никакви дополнителни
буџетски импликации.

Години наназад, значаен дел во локалната
економија отпаѓа на земјоделството и
овоштарството. Во оваа гранка се вклучени
најголем број на население во општината,
како основна или повремена дејност.
Општина Делчево во изминатите години
вложува големи напори за промовирање
на општината и изнаоѓање на инвеститори
за развој на локалната економија. За таа
цел се промовира и новата индустриска
зона во градот Делчево, а нарасполагање се
уште неколку објекти кои се нудат на
потенцијални инвеститори.



З А К Л У Ч О Ц И  

Пристапот до основните
инфраструктурни услови и социјални
услуги во целиот регион е ограничен за
голем број граѓани, особено за жените и
девојките од руралните населени места,
како и за граѓаните со попреченост. 
Голем дел од жените имаат ограничен
пристап до јавен превоз, установи за
грижа за деца, стари лица, лица со
попреченост. Во политиките на
општините отсуствува препознавање на
родовата перспектива при креирањето на
политиките и приоритетите поврзани со
инфраструктурата и социјалните услуги.
  Ограничениот пристап до социјалните
услуги дополнително се одразуваат на
жените и ги ставаат во понеповолна
позиција од мажите бидејќи, како што
потврдуваат податоците, тие најчесто ги
преземаат обврските да се грижат за
домот, децата, старите лица и лицата со
попреченост во семејствата. 
Ограничениот пристап до социјалните
услуги директно се одразува и на
социјалните и на економските аспекти на
животот на жените. Жените кои немаат
пристап до социјални услуги се соочуваат
со дополнителни проблеми при барање
на работа, едукација или доедукација,
вклучување во јавниот живот и воопшто
во социјалниот живот во заедницата.
Податоците за оценување на состојбата со
родовата еднаквост и слабите напори за
справување со родовите стереотипи
укажуваат дека постои непрепознавање на
родовата еднаквост како значајно
општествено прашање.

За успешна имплементација на Стратегијата за
локален економски развој на општина Делчево
особено е важно да се обезбедат потребните
ресурси, а пред се финансиски средства
предвидени во Акцискиот и Финансискиот план.
За таа цел, потребно е општината да ги планира
средствата потребни за реализација на проектите
од Акцискиот план во своите годишни буџети, со
кои ќе се обезбедат потребните средства
наменети за реализација на проектите.
Покрај финансиски средства, неопходно е да се
зајакне капацитетот на општинската
администрација за прашања од областа на
родовата перспектива, родово одговорно
буџетирање и родовиот концепт воопшто.
Неопходно е да се зајакне капацитетот на
општинската администрација и во делот на  мали
и средни претпријатија и претприемништво, како
со кадри кои ќе се бават исклучиво со оваа
проблематика, така и со стекнување знаења и
вештини од областа на раководење со проекти,
Европски програми и фондови за МСП и
претприемништво, и слично. Општина Делчево,
имајќи предвид дека голем број од проектите во
Акцискиот план имаат повеќе извори на
финансирање (заради неможноста на општината
самостојно да ги обезбеди сите потребни
средства за реализација на целокупната
Стратегија), потребно е проактивно, плански и во
соработка на сите чинители на локалниот
економски развој во општина Делчево, а под
координација на Одделението за локален
економски развој и Секторот за финансии, да
работи на изнаоѓање финансиски средства од
други извори (домашни и меѓународни
организации, развојни агенции, европски и други
фондови, и др.) за реализација на оваа Стратегија.



Оваа публикација е финансирана од Европската Унија.
Нејзината содржина е единствена одговорност на
авторите и не мора да ги одразува ставовите на
Европската Унија. 

Б У Џ Е Т С К А  
И Н И Ц И Ј А Т И В А  

Ш т о  п р е д л а г а м е  о п ш т и н а т а  д а
п р е з е м е ?

К о л к у  ќ е  ј а  ч и н и  о п ш т и н а т а ?

Вклучување на родовата перспектива при
креирањето на политиките и активностите
поврзани со инфраструктурата особено за
олеснување на пристапот на жените и
девојките од руралните населени места, како
и за граѓаните со попреченост, пристап до
јавен превоз, установи за грижа за деца, стари
лица, лица со попреченост.
При изготвувањето на сите општински
документи, да се организираат средби каде ќе
се консултираат жените и другите
маргинализирани заедници како од урбаните
така и од руралните средини заради
приоретизирање на потребите со цел
унапредување на квалитетот на живот на овие
заедници.
Зајакнување на капцитетите на општинската
администрација за вклучување на родовата
перспектива во процесите на креирање на
политиките и планирање на буџетот во
општината;
Креирање на програми и кампањи за
едукација и подигање на свеста за
препознавање на родовата нееднаквост во
општествениот живот и ефектите од
нееднаквоста врз севкупниот економски и
социјален развој во регионот; 

Овој бриф е дел од публикацијата „Родов
аспект на социјалната заштита и економскиот
развој во општина Делчево“ која е подготвена
од КХАМ Делчево во рамките на програмата
за подгрантирање на проектот “Низ женски
леќи: покревање на политики и буџетски
иницијативи, следење на спроведувањето на
локалните акциски планови за родова
еднаквост”

228.000 МКД

 144.000 МКД

94.000 МКД

190.000 МКД


